
喜遷鶯

作者：顧貞觀　清

本作品收錄於《彈指詞/卷上》

歡期遠近。試說向乘槎，倩傳幽恨。萼綠潛攜，蘭香密約，妒煞人間風韻。添上青桐一

葉，減卻黃楊一寸。誰同病，有淒涼月姊，廣寒重暈。

何損。虛猜道、解事天公，垂老偏難問。繡被經年。機絲匝月，到底銀河渡穩。寄語多

情烏鵲，且莫作炎威準。待暗裏，把些時倒扣，算他秋閏。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

